
P
arti SPPF ek Mr. Michel i pas son

letan akiz tou dimoun apard zot

menm pou fer politik bonmarse.

Me ki lotorite SPPF, alyas Lepep i annan

pou koz lo sa size? Premyerman letan zot

ti pran pei par lafors, ranvers en prezi-

dan ki ti’n ganny elekte demokratikman,

e apre trai sa menm gouvernman ki zot ti

form parti, eski lekzanp politik bomarse

pa i dwatet komans la?

SPPF i per

Ozordi apre 32an opourvwar, i evidan ki

zot per sa ki pe arive otour zot. Seselwa pe

santi zot ganny trai, dousman dousman zot

mekontantman pe vin pli for e sipor pour

SNP pe grandi. Alor SPPF, parey en

dimoun ki abitye zwe voler i bezwen kon-

tinyen servi bann trik sal pour li tou letan

sorti venker.

Politik bonmarse lo SBC
SPPF i akiz lezot pou zwe politik letan

dimoun pe pas dan difikilte ouswa dan

maler. Me akoz si i annan en trazedi e msye

Michel i vizit bann viktim, SBC i bezwen

swiv li ouswa i annan en rapor pour ilistre

ki mannyer i en bon boug? Akoz ki msye

Michel i bezwen donn bann gran entervi

pour envok lagras Bondye lo bann ki’n

ganny afekte e reasir zot son lapriyer?

Letan en politisyen i servi medya nasyon-

nal pou ponp son lekor e rod senpati ek pib-

lisite, eski sa pa apel politik bonmarse?

Miting konsiltativ bonmarse
Bann mitin konsiltativ lo nivo distrik in vin

en teat organize, avek en group dimoun ki

ganny swazir pour demann kestyon ki Mr.

Michel in fini prepar larepons. Siporter

Lopozisyon pa ganny loportinite demann

kestyon. Me si enn par azar i ganny sans,

msye Michel i reponn zot avek lakoler. La

ankor nou war kote resours leta i ganny

servi pou fer politik bonmarse pou serten.

Zis son limaz ki enportan!
Ozordi nou annan en prezidan ki konsernen

avek zis son limaz, en demars ki pe anmenn

en gro fardo lo Sesel. Me det pei in les ariv

$800 milyon depi i ti minis finans. Ozordi,

olye fer lekonomi, nou vwar li pe antour li

avek 7 moter e 4 prado. Me lo lot kote

Seselwa i bezwen pey sa fardo avek pri

tiket bis, elektrite, delo ek manze ki ser. Li

imsye pe depans larzan anbonavini zis pou

anbeli son prop lekor. Sanmenm sa ki apel

politik bonmarse. Akoz ou, lepep pe soufer,

me ou kontinyen dir ki keksoz i byen. 

Michel: Sef politik bonmarse
Seselwa in fini war ki si i annan en dimoun

ki rod tou loportinite pou fer sa ki li i apel

politik bonmarse, se pa lot ki Mr. James

Michel. Si en SPPF i fer politik maltret

dimoun, sa i ok pour li. Me si en SNP i

ganny maler fer en kritik lo sistenm, pour sa

imsye sa i apel politik bonmarse. Frer ek

ser, annou ouver nou lizye byen gran e

annou konpran sa ki pe arive otour nou.

SPPF in arive per politik! Sa i akoz zot in

tro bat latet e anbet dimoun e lepep Seselwa

in dekouver zot. Lepep i ankoler bann la!

Nou swet labyenveni tou nou bann frer Seselwa ki ti ganny pran otaz an

Soumali e ki’n ganny libere. Nou kontan pour zot ek zot fanmiy. Apre sa anvi-

ron 90 zour soufrans, nou priye ki zot ava ganny sa moman repo e trankilite

pour zot refer zot lekor e repran en lavi normal. Tou Seselwa i partaz dan zot

lazwa. Anmenmtan, nou kontinyen priy pour sa 3 lezot frer ki ankor an

Soumali. Nou espere ki byento zot ava li e rezwenn zot fanmiy ek zanmi.

Byenveni bann frer

Politik Bonmarse Michel

A
pre ki in pas tou son letan dan

Lasanble apiy en sistenm ki pe

tonbe e ki’n fel Seselwa, finalman

Jennifer Vel in annan kouraz pou

demann pardon zabitan Pointe Larue.

Tou dimoun i konnen ki Jennifer ti ganny

sa distrik lo en plato apre ki Dick Esparon

ti’n fini fer tou travay lo teren. Li in vini e

pa fer naryen, me plitou soutir Dokter

Ramados pous plizyer madanm sorti dan

son distrik dan zot travay kot Agro Industry.

La prezan ki dimoun pe komans revolte

avek li e pa oule ki i pas devan zot laport, i

pe bezwen demann pardon. 

I dir i tro zenn e i pa kapab fer gran kek-

soz pour bann zabitan apard ekout zot e

donn zot en zepol pou pler lo la. Finalman

in admet dan Lasanble ki Seselwa pe soufer

trankilman e ki sa reform ekonomik pe met

tou dimoun otaz. 

Me sa pa ase Onorab, lazenes Pointe

Larue i osi oule antann ou koz kont sa sis-

tenm viktimizasyon e lenterferans politik

dan lavi lazenes par ou parti. La apre zot a

pran ou serye e pardonn ou. Pour le moman,

aret koz bann gran parol ki fer dimoun

demande si vreman ou’n etidye lekonomi. 

Vel i demann pardon
L

epep Seselwa i tre dezapwente

avek msye Michel. Tou dimoun

ki’n byen elve pe dir ki le 18 Zen

pa ti ditou en diskour pour en sef deta

fer. Lazournen Nasyonnal i sipoze en

moman pou anmenn tou Seselwa

ansanm, pou koz lo nou lakonplisman

koman en nasyon e lo nou plan lavenir.

Me olye fer sa, msye Michel koman

Prezidan ti swazir sa lokazyon pou mal-

tret diferan group Seselwa.

Msye Michel ti atak bann drayver taksi,

peser, marsan e zofisye servis piblik. Sa se

bann Seselwa ki travay dir pou kontribye

bokou dan Sesel. An servan son diskour

lafet nasyonal pou ensilte sa bann dimoun,

msye Michel in demontre en gran febles

koman en dirizan: I pa aksepte kritik!

I osi bezwen realize ki se son gouvern-

man ki’n plonz Sesel dan difikilte

ekonomik ki pe tap sa bann travayer aplen.

I natirel e tre imen pou eksprim ou fris-

trasyon kont nenport ki, ki ou konnen pe

fer ou soufer. 

Anplis, Sesel i sipoze en pei lib. I sipoze

akseptab pou kritik gouvernman. Sel

dimoun ki annan problenm avek sa bann

komanter, se msye Michel. Petet akoz i pa

kwar dan bann norm demokratik. Li i

annan drwa kontrol medya nasyonnal e koz

fason ki fer li plezir, me pour larestan popi-

lasyon drwa lekspresyon i ankor en rev.

SNP i determinen pou re-etabli drwa lek-

spresyon e retir lafreyer dan Seselwa. Tou

dimoun i annan drwa kritik gouvernman.

Realite sa.

Michel i maltret travayer Seselwa

I
kler ki ozordi gouvernman i ankor pe

enterfer dan travay SBC. Bann pro-

fesyonnel dan sa lorganizasyon pa

ganny permet fer zot travay dan en fason

lib e zis.

Premyerman problenm i vin avek lapwent-

man bann dimoun ki pran desizyon kot SBC.

Son tyermenn bord, Denis Rose e Vis-tyern-

menn, Jeanne Simeon pa de dimoun endepan-

dan. Zot travay koman Sekreter-prensipal dan

de diferan minister e Jeanne Simeon i en

aktivis SPPF. I kler avek ki zot pran lord. 

Ibrahim Afif ki dan pos Managing Director

pou pros 20an, li osi in fini vin en pti toutou ki

zis swiv lord. Dan son biro i annan en telefonn

‘rouz’ ki zis State House ki call li pou dir li ki

pour fer. 

Finalman i annan Antoine Onezime koman

Redakter An Sef, ki pirman en lapwentman

politik koman son rekonpans pou al marse

dan en pickup dan rali laviktwar SPPF.

Lanbisyon i fer li war zis Jj!

SBC in komans en kanpanny pou esey abes

SNP. Zot in evant en nouvo tit pour Dirizan

Lopozisyon, dan en lesey pou abes lenportans

sa pozisyon lo lasenn politik nasyonnal, kon-

trerman avek lartik 84 nou konstitisyon. 

Ozordi sa lorganizasyon i permet en kek-

soz, me deswit i sanz son regleman, si gou-

vernman i santi ki sa pa bon pour li. Lekzanp

i atraver mesaz msye Ramkalawan ki ti pas lo

SBC boner an Zen. San okenn rezon valab,

SBC in enform nou ki msye Rose in dir bann

tel mesaz pa kapab pas ankor lo

SBC.Sanmenm sa stasyon lepep endepandan?

En gouvernman SNP pou sanz lafason SBC

i travay. Sa lorganizasyon pou vin endepan-

dan san lenterferans politik. Son bann travay-

er pou vin pli profesyonnel e lib dan lafason

zot travay. Nou pou reviz lalwa SBC e donn

Sesel en lorgnizasyon ki pou fer nou tou fyer.

Seselwa i bezwen ganny bon lenformasyon lo

sa ki pe pase dan son pei.Nou fatige avek

mansonz ek bat latet.

SBC: Dezonnet pou protez SPPF

SNP i remersye tou dimoun pour zot sipor

dan tou aktivite ki parti in organize an Zen.

Nou remersye zabitan Praslin ek Mahé

pour zot prezans kot aktivite le 20 Zen e a-

lokazyon lafet Lendepandans. Nou kon-

tinyen travay pou anmenn sanzman

neseser dan nou pei pour byennet nou pep. 

Nou Pa Pou Zanmen Les Tonbe!

Mersi tou Siporter

Kato pe aprann koze
Kato SPPF dan Lasanble, sa pti madanm ki

fek ne yer, me ki konn plis ki tou dimoun, in

komans esey koz san lir son papye.

Malerezman olye koze i begeye! I kler ki ti

pou meyer pour Mr. Michel pret li son bann

lekipman teknik. Omwen i ava aret begeye e

fer tou sa bann grimas avek son ‘la bouche’! 

Lasanble Lanterman?
Depi ki SPPF i bezwen aret met semiz a-fler

pou vin dan Lasanble, zot in deside pou pa

met kravat, me plito met semiz lamans long.

Deko i byen ankoler akoz li i kontan son kra-

vat. Malerezman aprezan, tou le Mardi nou

war en group zonm rantre dan semiz blan,

lanmans long, parey en bann boug ki pe al

lanterman. Petet zot andey pour SPPF e pe

prepar zot pour lanterman Parti Lepep!

Parad Moter Moroken!
Mr. René ti vreman ankoler letan i ti war sa

‘motorcade’ James Michel rantre dan stad

pour le 18 Zen. I ti dir ki vreman sa boug

nepli pre avek son pep. Olye rod lanbilans

pour lepep Seselwa, Michel in prefere

demann 7 gro moter Honda ki pran 2

dimoun. Ti osi annan 4 prado ek en gro loto

BMW. Sa i vreman limaz en boug ki pa fer

politik bonmarse, me plito politik byen ser! 

PAS PARTOU

Zis detrwa semenn apre ki nouvo prezidan

parti SPPF in donn lord bann aktivis son

parti pou retourn lo peron lepep, ozordi son

bann MNA pe dir ‘met politik peron de

kote.’ Ki sa i vedir? I napa kontrol lo bann

manm Lasanble son parti, ki konsider zot

lekor koman bann zonm René. Travay poli-

tik SNP lo teren pe fatig Mr. Michel e alor

i oule swiv nou, pangar i perdi ankor plis

popilarite. Napa lespwar. Lepep Seselwa i

oule sanzman e zot pe vot pour SNP. 

Konfizyon dan SPPF


